
Статья 1. Закъоны нысан  
Ацы закъоны нысан у адæймаджы туджы (дарддæр – туг) æмæ уый компонентты хæрз​хъæддзинады æмæ æдасдзинады хъахъхъæды ифтонг кæнын, уыдон нысани​уæг​мæ нæ​кæсгæйæ.

Статья 2. Закъоны регулирады сферæ  
1. Ацы закъон регулир кæны туджы æмæ уый компонентты хæрзхъæддзинад æмæ æдас​дзинад хъахъхъæныны сæйраг барадон, организацион æмæ æндæр æмбæлон мадзæлтты, афтæ-ма туг æмæ йæ компоненттæ æмбырд кæнын, фæлварын, бакусын, æвæрын æмæ æххæст кæнынимæ баст фарстытæ
2. Туг æмæ плазмæмæ хауынц æрмæстдæр уыцы закъоны уагæвæрдтæ, кæцытæ æх​хæст кæнынц туг æмæ плазмæ æмбырд кæнын, фæлварын æмæ экспортимæ баст фарстатæ, куыд райдайæн æрмæгæй, кæцытæй пайда кæнынц тугæй кæнæ плазмæйæ конд хостæ аразынæн.

3. Плазмæйы, куыд тугæй кæнæ плазмæйæ ист хосгæнæн фæрæзты уадзынæн спай​да​кæ​нинаг райдайæн æрмæг, цæттæкæнынимæ, æвæрыны æмæ транспортирадимæ баст фарста​тæ регулиргонд цæуынц æмбæлон закъондæттынадæй.  
Статья 3. Гуырдзыстоны закъондæттынад туджы æмæ уый компонентты хæрзхъæд​дзинады æмæ æдасдзинады фæдыл  
1. Гуырдзыстоны закъондæттынад туг æмæ йæ компонентты хæрзхъæд æмæ æдас​дзи​на​ды фæдыл арæзт у Гуырдзыстоны Конституцийæ, Гуырдзыстоны æхсæна​дæмон бадзыр​д​тæй, ацы закъонæй æмæ æндæр закъондæттæн æмæ закъоны​дæлбар нормати​вон акт​тæй.

2. Ацы закъон бындуриуæг кæны Евроцæдисы закъондæттынадыл, сæрмагондæй Евро​парламенты æмæ Советы æмбæлон директивæтыл, Гуырдзыстоны закъондæтты​нады директивæты домæнтæ æвдыст æрцæуыны нысанæй.

Статья 4. Закъоны спайдагонд терминты æмбарынад  
Ацы закъоны нысанæн цы терминтæ пайдагонд цæуы, уыдонæн ис ахæм нысаниуæг:

а) туг − æнæхъæн туг, кæцы ист у донорæй æмæ бакуыстгонд у трансфузийæн кæнæ дарддæры рауагъдæн;

б) туджы компонент – туджы терапион хай (сырх клеткæтæ, урс клеткæтæ, тромбо​цитæ, плазмæ), кæцы гæнæн ис æндæр æмæ æндæр методæй сцæттæ кæнын;   
в) туджы продукт — тугæй кæнæ плазмæйæ райст кæцыфæнды терапион продукт;

г) туг кæнæ плазмæйæ ист хосгæнæн фæрæз – туджы компонентыл бындурæвæрд хос​гæнæн фæрæз, кæцыйы цæттæ кæны паддзахад кæнæ сæрмагонд уагдон кондады ама​л​æй. Ахæм хосгæнæн фæрæзтæм хауынц: альбумин, коагуляцийы фактортæ, адæймаджы иммуноглобулинтæ;

д) донор – гоймаг, кæцыйы æнæниздзинад, кар æмæ медицинон истори ифтонг кæны до​норы æмбæлондзинады сфидаргонд критеритæн æмæ кæцы барвæндонæй дæтты туг кæнæ туджы компоненттæ;

е) туджы донорад – доноры рдыгæй барвæндонæй туг кæнæ/та туджы компонентты рат​тын, афтæ-ма барвæндонæй, æгæронæй донацийы организаци кæнынмæ, туг æмæ йæ компонентты  цæттæкæныны æмæ уыдон æдасдзинады ифтонг кæныны рдæм арæзт мадзæлттæ;  
ж) процесс – туджы компонент аразыны процессы кæцыфæнды къæпхæн туг æмбырд кæ​ныны æмæ туджы компонент лæвæрды хсæн;

з) туджы донаци – доноры рдыгæй туг дæттыны процедурæ, кæцы æххæстгонд цæуы Гуырдзыстоны закъондæттынады домæнтæм гæсгæ;

и) автологион трансфузи – трансфузи, кæд донор æмæ реципиент иу гоймаг у æмæ пайдагонд цæуы развæлгъау депониргонд туг æмæ уый компоненттæ;  
к) автологион донаци – гоймагæй туг æмæ уый компонентты æмбырд кæнын, кæцытæ нысангонд сты автологион трансфузийæн кæнæ æндæр хуызæй пайдайæн æрмæст ацы гоймагæн;

къ) аллогенон донаци – гоймагæй туг кæнæ уый компонентты исын, кæцытæ нысан​гонд сты æндæр гоймагæн трансфузийæн, медицинон инструментты пайда кæнынæн, кæнæ уый/уыдон,  куыд райдайæн æрмæг кæнæ хомысады, хосгæнæн фæрæзы кондады тыххæй пайда кæнынæн;

л) трансфузи – доноры туг кæнæ уый компонентты пациенты (реципиенты) тугда​дзин​ты сис​темæмæ бахæссыны процедурæ;

м) реципиент – гоймаг,  кæцыйæн ауагътой трансфузи; 

н) тугæй кæнæ плазмæйæ ист хосгæнæн фæрæзты уадзæг – паддзахадон кæнæ сæрма​гонд уагдон, кæцы тугæй кæнæ плазмæйæ аразы алыхуызон хосгæнæн фæрæзтæ;

o) гемоцæстдард – организгонд цæстдарды процедурæты æмбырдгонд, кæцытæ баст сты донорты æмæ реципиентты рабæрæггонд серьезон фрсаг цаутимæ æмæ серьезон фæрсаг реакцитимæ æмæ донорты дарддæры эпидемиологион цæстдардимæ;

п) серьезон фæрсаг фæзынд – туг кæнæ йæ компонентты æмбырдимæ, тестирадимæ, бак​уы​стимæ, æвæрынимæ æмæ адих кæнынимæ баст кæцыфæнды æнæбæлиццаг цау, кæцы гæнæн ис æмæ расайа пациенты (реципиенты) мæлæт кæнæ цæрæнбонæн тæссаг уавæр, инвалиддзинад, госпитализаци, рынчындзинад кæнæ госпитализацийы кæнæ низфæ​зынды дæргъвæтиндзинад;  
пъ) серьезон фæрсаг реакци – доноры кæнæ пациенты (реципиенты) рабарæггонд, æнæ​нхъæлæджы дзуаппон рекци, кæцы баст у туг кæнæ уый компонентты æмбырд кæны​нимæ кæнæ трансфузиимæ æмæ кæцы гæнæн ис æмæ расайа доноры кæнæ пациенты (реципиенты) мæлæт, цæрæнбонæн тæссаг уавæр, инвалиддзинад, госпита​лизаци, рын​чындзинады кæнæ госпитализацийы кæнæ низфæзынды дæргъвæтин​дзинад;  
р) фæдæвзарæндзинад – туджы кæнæ уый компоненты алы иуæгæн донорæй фæстаг нысаны бынатмæ (реципиент, тугæй кæнæ плазмæйæ ист хосгæнæн фæрæзы уадзæг, туг æмæ йæ компонентты уаг дæттын) æмæ фæстаг нысаны бынатæй донормæ ссарыны фадат;

с) министрад − Гуырдзыстоны оккупацигонд территоритæй лигъдæтты, куысты, æнæ​низ​дзинад хъахъхъæныны æмæ социалон хъахъхъæды министрад;

т) министр − Гуырдзыстоны оккупацигонд территоритæй лигъдæтты, куысты, æнæниз​дзинад хъахъхъæныны æмæ социалон хъахъхъæнынады министр;

тъ) компетентон орган – æмбæлон барлæвæрд паддзахадон орган, кæцы дзуапп дæтты ацы закъоны æмæ æмбæлон закъоныдæлбар нормативон актты сæрмагонд домæнтæ æх​хæст кæнынæн, се хсæн, туджы уагдæтты æххæст кæныны контроль туджы æмæ йæ компонентты хæрзхъæддзинад æмæ æдасдзинады фæткæвæрдтæн, кæцытæ нысангонд сты ацы закъон æмæ æмбæлон закъоныдæлбар нормативон акттæй;

у) туджы уагдон – æнæамалиуæгон (æнæкоммерцион) юридикон гоймаг, кæцы дзу​апп дæтты туг æмæ йæ компоненттæ æмбырд кæныны æмæ фæлварæны кæцыфæнды æууæ​лæн дæр, сæ нысангонд бынатмæ æнæкæсгæйæ, афтæ-ма туг æмæ уый компо​нен​т​ты бакуысты, æвæрды, адих кæнын æмæ трансфузийы нысанæй дæттынæн. Туджы уагдон нæ нысан кæны медицинон уагдоны туджы банк;

ф) медицинон уагдоны туджы банк – медицинон уагдоны иуæг, кæцы исы, ​​æвæры æмæ дæтты туг æмæ йæ компоненттæ, йæ бон у сæххæст кæна доноры æмæ реци​пиенты æмбæлонады тестирад эксклюзивонæй медицинон уагдоны мидæгон пай​да​йæн, се хсæн, медицинон уагдоны цæуæг трансфузион архайæдæн. Уый нæ æххæст кæны туг æмæ йæ компонентты æмбырд кæнын æмæ бакусыны;  
х) хыгъддæттæг уагдон – туджы уагдон, медицинон уагдоны туджы банк кæнæ уагдон, кæцы æххæст кæны трансфузийы æмæ дæтты информаци компетентон органæн серь​езон фæрсаг фæзынды кæнæ/та серьезон фæрсаг реакцийы тыххæй;

хъ) мобилон пункт – рæстæгмæ кæнæ змæлгæ бынат, кæцы пайдагонд цæуы туг æмæ уый компонентты æмбырд кæнынæн, кæцы ис туджы уагдоны территорийæ æддейæ, фæлæ у туджы уагдоны иуæг æмæ йæ контролы бын ис;

ц) централон тестирады лаборатори – хæдбар юридикон гоймаг кæнæ централон ту​джы уагдоны структурон иуæг, кæцы æххæст кæны доноры туджы къорды сероло​гион фæлварæнтæ æмæ инфекцион низты маркерты фæлварæнтæ, туджы æмæ туджы про​д​у​кт​ты хæрзхъæддзинады контроль, афтæ-ма гæнæн ис æххæст кæна æндæр зон​ад-иртасæн лæггæдтæ æмæ диагностикон лæггæдтæ;

цъ) хæрзхъæддзинады системæ – организацион структурæ, хæстæ, процедурæтæ, про​цес​​стæ æмæ ресурстæ, кæцытæй пайда кæнынц хæрзхъæддзинады уагдæттыны æххæст кæнынæн;

ч) хæрзхъæддзинады уагдæттын – организацийы разамынд æмæ контролы хæрзхъæд​дзинадимæ баст архайдтытæ, кæцытæ æххæстгонд цæуынц туджы уагдæтты кæнæ медицинон уагдоны туджы банчы, алы æмвæзадыл дæр;

чъ) хæрзхъæддзинады контроль − хæрзхъæддзинады системæйы хай, кæцы йæ ​​хъус дары сфидаргонд хæрзхъæддзинады домæнтæ æххæст кæнынмæ;

ш) хæрзхъæддзинады ифтонгад – туг æмбырд кæнынæй йæ адих кæнынмæ архайд​ты​ты æмбырдгонд, кæцы æххæстгонд цæуы туг æмæ йæ компонентты нысаниуæгады спайда кæнынæн æнæмæнгхъæугæ хæрзхъæд​дзинады ифтонг кæнынæн;  

э) инспектирад – формалон æмæ объективон контроль, кæцы æххæст цæуы сфидар​гонд фæтктæм гæсгæйæ, ацы закъоны æмæ æмбæлон закъоныдæлбар актты домæнты хъахъ​хъæды аргълæвæрдæн æмæ проблемæты идентифицирадæн;   
ю) электрон системæ - электрон системæйы бæрæггæнæнтæ бахæссын æмæ бакусын​æн æмæ информаци дæттыны тыххæй, кæцыйæ пайда кæнынц хыгъдлæвæрдæн, фæд​æв​зарæнæн, автоматикон контролæн кæнæ документацийы тыххæй;

я) туг кæнæ йæ компонент ссæрибар кæнын – процесс, кæцыйы фæрцы туг кæнæ йæ компонент ссæрибар кæнынц карантинæй ахæм процедурæты фæрцы, кæцытæ æх​хæст кæнынц кæронбæттæн продукттæ карантинæй ссæрибары миниуæгтимæ æмбæлонады;

я1) карантин – туг кæнæ йæ компонетты, афтæ-ма æрбацæуæг æрмæг/реагентты физи​кон изоляцийы æндæр æмæ æндæр рæстæгмæ, кæцыты рæстæджы туг кæнæ йæ компонент​тæ, афтæ-ма æрбацæугæ æрмæг/реагенттæ æнхъæлмæ кæсынц райсынмæ, раттынмæ кæнæ хъæндзинæдтæ сбæлвырд кæнынмæ;

я2) адих кæнын − туг æмæ йæ компоненттæ æндæр туджы уагдæттæм, медицинон уагдæтты туджы банктæм æмæ тугæй кæнæ плазмæйæ ист хостæ аразджытæм арвитын. Дих кæнын нæ нысан кæны туг æмæ йæ компонентты трансфузийы нысанæй лæвæрды;

я3) дæттын – туджы уагдоны кæнæ медицинон уагдоны туджы банкы рдыгæй туг æмæ йæ компонентты реципиентæн трансфузийы нысанæй дæттын;

я4) доноры бафауддзинад – гоймагæн туджы донорады бары рæстæгмæ кæнæ бынтон æруромын.  
Статья 5. Туджы æмæ йæ компонентты æнцонвадатдзинад  
1. Алы адæймагæн дæр бар ис, бахъуыды цауы райса хæрзхъæд æмæ æдас туг æмæ уый компоненттæ.  
2. Паддзахад æххуыс кæны барвæндонæй, æгæрон донорады æмæ ифтонг кæны туг æмæ йæ компонентты хæрзхъæддзинады æмæ æдасдзинады фидар уавæрты. .

3. Паддзахад хæсджын у, цæмæй бæстæйы уа фаг нымæц туджы уагдæттæ, цæмæй туг æмæ йæ компоненттæ æнæкъуылымпыйæ райсой.
Статья 6. Туджы донордзинады принциптæ  
1. Туджы донордзинад бындуриуæг кæны барвæндондзинады, æгæрондзинады æмæ аноним​дзи​​нады принциптæн.  
2. Барвæндондзинады принцип нысан кæны гоймагджы бары, туг кæнæ туджы ком​по​нент хисæрмагонд барвæндæй, æнæтыхмийæ раттын.  
3. Æгæрондзинады принцип нысан кæны гоймаг барвæндонæй туг кæнæ йæ компо​не​нт​тæ раттын æнæ æхцайы компенсацийæ кæнæ/та æхцайы компенсацийы æмиас пайдайы æдде  раттыны.
4. Æнæруадзгæ у лæвæрд  туджы æмæ уый компонентты бæсты донорæн кæнæ æндæр гой​магæн райса æхцайы компенсаци кæнæ/та æхцайы компенсацийы æмвæзады льготæ​тæ, афтæ-ма йын æхцайы компенсаци кæнæ/та æхцайы компенсацийы æмвæзады льго​тæ​тæ æнхъарын/дæттын. Гуырдзыстоны закъондæттынады домæнтæ хæлгæйæ, тобæ​гонд у тугæй кæнæ йæ компоненттæй базар кæнын дæр.

5. Æхцайы компенсацийы æмвæзады льготæтæм нæ хауынц, ацы закъоны 7-æм статьяйы 11-æм пункты нысангонд улæфты рæстæджы донорæн цы куысты тыххæй лæвæрд æрцыд компенсаци, уый, кадджын донорæн лæвæрд иухаттон æхцайы компенсаци, символикон нысан зæрдылдарæн кæнæ лæвар, кæцыйы аргъ нæй гæнæн æмæ суа æгæрондзинады принципы халыны стимул, фæлæ кæцы ахъаз уыдзæн доно​рады разæнгард кæнынæн.

6. Анонимдзинады принцип нысан кæны доноры æмæ реципиенты бары, донорад æх​хæстгонд æрцæуа анонимонæй, кæцы нысан кæны, Гуырдзыстоны закъондæт​тын​адмæ гæсгæ, донор æмæ реципиенты тыххæй персоналон бæрæггæнæнты (се хсæн генетикон бæрæггæнæнты) хъахъхъæд æмæ сæ идентифицирады æнæамалдзинады æртыккаг фар​сы рдыгæй.

7. Туг æмæ йæ компонентты æдасдзинады бæрзонд стандарттæ къухы бафтын кæныны тых​хæй паддзахад хæсджын у барвæндондзинады, æгæрондзинады æмæ анонимдзинады принциптæ æххæст кæнгæйæ, реализацийæн ахъаз кæнын.

Статья 7. Доноры бартæ æмæ хæстæ  
1. Паддзахад ифтонг кæны доноры бартæ, уыцы нымæцы æнæниздзинады гарантитæ, афтæ-ма донорæн æвæры льготæтæ.

2. Паддзахад ифтонг кæны æххуысгæнæг адæмы æмхуызондзинад, расæмæ, буары хуыз​мæ, нæлгоймаг æви сылгоймаг кæй у, равзæрдмæ, этникон æууæлтæм, æвзагмæ, динмæ, политикон кæнæ æндæр хъуыдытæм, социалон æууæлтæм, исбонмæ кæнæ рангмæ, кæнæ æндæр миниуджытæм æнæкæсгæйæ.

3. Донорæн ис бар барвæндонæй æмæ æгæронæй ратта туг æмæ йæ компоненттæ.

4. Донорæн ис бар райса æххæст æмæ æнцонæмбарæн информаци (уыимæ фыст инфор​маци дæр) туджы донацийы æмæ туджы донацийы тыххæй ацы закъоны 24-æм статьяйы фыццаг пунктмæ гæсгæ. Уæлдæр ранымад информацимæ гæсгæ, донор хæсджын у алы туг​ æмæ йæ компоненттæ раттыны размæ хъуамæ фыст æмбаргæ разыдзинад барвæн​донæй  донацийы сбæлвырд кæнын къухфыстæй.

5. Донорæн, Гуырдзыстоны закъондæттынадмæ гæсгæ, бар ис, райса лæвар медици​нон æххуыс сфидаргонд нормæтæм гæсгæ, доноры функцийы сæххæст кæныны тыххæй æнæниздзинады уавæры фæфыддæры, серьезон фæрсаг цау кæнæ æххæст кæнынимæ баст серьозон æнæраст реакцийы цауы.

6. Донорæн ис бар, йæ рæстæгмæ кæнæ æнæмæнгæй донорæй куы нæ райсой, уæд туджы уагдæттæй хъусынгæнинаг райсын, æмбæлон консультацитæ райсын æмæ куы бахъæуа, уæд йæхи кæнæ/та паддзахадон хардзæй дарддæры басгæрстытæ æмæ хоскæ​нынадмæ æрвитын æмбæлон медицинон уагдонмæ.

7. Донорæн ис бар йæ сусæгдзинад хъахъхъæд æрцæуа:

а) интервьюты, консультациты рæстæджы, афтæ- ма барлæвæрд персоналæн лæвæрд йе нæниздзинадимæ баст кæцыфæнды информацийы куыст кæнгæйæ;

б) туджы донациимæ баст анализты фæстиуджыты, афтæ-ма туг æмæ йæ компонентты фæдæвзарæндзинадимæ баст информацийы бакусгæйæ;

в) медицинон лæггæдтæ исгæйæ.
8. Донорæн бар ис, æрдома туг æмæ йæ компонентты æмбырдгæнгæйæ æдасон уавæрты уæ​вынады  ифтонгад.  
9. Донорæн бар ис, райса разæнгардгæнæн ацы закъоны 6-æм статьяйы 5-æм пунктмæ гæсгæ. Донорты разæнгард кæныны механизмтæ Гуырдзыстоны хицауады резолюцийæ уынаффæйæ сты бæрæггонд.

10. Донорæн ис бар, Гуырдзыстоны хицауады рдыгæй снысангонд уагæвæрдмæ гæсгæ, цытджын доноры ном райсын. Цытджын доноры ном раттыны фæтк æмæ иухаттон æх​ца​йы премийы суммæ Гуырдзыстоны хицауады уынаффæйæ у бæрæггонд.

11. Донорæн бар ис, ссæрибар уа куыстæй туг æмæ уый компоненттæ дæттыны рæстæ​джы. Куыстдæттæг хæсджын у, цæмæй кусæгæн развæлгъау бар ратта туг кæнæ йæ ком​п​оненттæ æнæкъуылымпыйæ радтынæн.  
12. Æфсæддон службæгæнæг туг кæнæ уый компонентты радтыны боны сæрибаргонд æрцæуы службæйæ, посты лæууыны хæсæй æмæ æндæр æфсæддон службæйы хæсты æххæсткæнынæй.

13. Донор хæсджын у туджы уагдонæн бадæтта æххæст информаци йæхи тыххæй (ном æмæ мыггаг), идентификацион бæрæггæнæнты, йе нæниздзинады уавæры (се хсæн, ауагъд медицинон процедурæты, вакцинациты, райсгæ хосты) æмæ инфицирады рискъы уæвæг ахастыты тыххæй, афтæ-ма æндæр информаци, кæцы домдæуы туджы уагдæттæн доноры æмбæлондзинад сбæрæг кæныны тыххæй.

Статья 8. Реципиенты бартæ æмæ уый информиргонд разыдзинад   
1. Реципиенты æнæниздзинады æмæ æдасдзинады хъахъхъæнынæн алы мадзал дæр хъуамæ ист æрцæуа.

2. Трансфузи гæнæн ис æххæст æрцæуа æрмæстдæр реципиенты информиргонд разы​дзи​нады бындурыл, ацы статьяйы 3-аг пункты нысангонд цауы йеддæмæ.  
3. Кæд реципиент æнахъом у кæнæ йæ бон нæу æмбæлон уынаффæ рахæссын, уæд æм​бæ​лон разыдзинад райсын хъæуы реципиенты æввахс хæстæгæй кæнæ закъонон мин​æварæй. Реципиенты æнахъомдзинады цауы, реципиенты закъонон минæвары разыдз​инад хъуамæ райст æрцæуа йæ информиргонд разыдзинадимæ иумæ. Кæд ахæм разы​дзинад райсæн нæй, уæд трансфузийы тыххæй уынаффæ рахæсдзæн медицинон лæггæд​ты æххæстгæнæг реципиенты æнæниздзинады интерестæм гæсгæйæ.   
4. Ацы статьяйæ æркастгонд реципиенты æнæниздзинады æмæ æдасдзинады хъахъхъæ​ди​мæ, афтæ-ма информацион разыдзинадимæ баст фарстæтыл дæр хæлиу кæны «Паци​енты барты тыххæй» Гуырдзыстоны закъон.   
5. Трансфузийы æххæст кæныны методологи æмæ клиникон æвдыстытæ фидаргонд цæуы министры бардзырдæй.  
Сæр II
Туг æмæ йæ компонентты хæрзхъæддзинад æмæ æдасдзинады сферæйы уагдæттын 
Статья 9. Паддзахадон хæстæ туджы æмæ уый компонентты хæрзхъæддзинад æмæ æдасдзинады хъахъхъæныны сферæйы   
1. Паддзахад хæсджын у сифтонг кæна туджы æмæ уый компонентты хæрзхъæд​дзинады æмæ æдасдзи​нады хъахъхъæныны сферæйы паддзахадон политикæйы бæлвырд кæнын æмæ æххæст кæнын, сæ хæрзхъæддзинад æмæ æдасдзинады хъахъ​хъæныны æмбæлон фæткты бакусын, сфидар кæнын æмæ ацы фæткты æххæст кæныны контролы. 
2. Паддзахад хæсджын у туг æмæ йæ компонентты хæрзхъæддзинад æмæ æдасдзи​на​ды хъахъхъæныны ифтонг кæнынæн:

а) сифтонг кæна туг æмæ йæ компоненттыл, афтæ-ма туджы продукттыл дæр, куыд стратегион нысаниуæджы продукттыл, бæстæйы домæнты бæлвырд кæнын æмæ уый æххæст кæныны тыххæй æдас/стратегион фæстауæрцы сбæрæг кæнын æмæ саразын;

б) сифтонг кæна барвæндонæй, æгæрон донацийыл бындурæвæрд, хæрзхъæд æмæ æдас туг, йæ компоненттæ æмæ туджы продуктты иудадзыг æмæ эффектон ифтонгады системæйы сырæзт æмæ бахъахъхъæнын; 

в) сразæнгард кæна барвæндонон, æгæрон, регулярон донацийы æххуысгæнæг, фидар ахуырадон æмæ социалон кампани;  
г) æххуыс кæна туг æмæ йæ компоненттæ æмбырд кæныны, фæлварæны, бакусыны, æвæрыны æмæ адих кæныны процесстæн трансфузион медицинæйы рæзт æмæ зонадон-техникон прогрессмæ гæсгæ;

д) гемоцæстдарды æмæ фæдæвзарæн системæтæ саразын æмæ уыдон куыст ифтонг кæнын;

е) æмбæлгæ уавæртæ саразын квалификацион кадртæ цæттæ кæнынæн трансфузион медицинæйы сферæйы;

ж) туг æмæ йæ компонентты æдасдзинады æмæ донорады райрæзты нысанæй сифтонг кæна туджы æмæ уый компонентты тыххæй бæрæггæнæнты иууон базæйы/системæйы функционирад;  
з) сифтонг кæна ацы закъоны 10-æм статьяйы нысангонд компетентон органы (орган​ты) куыст;

и) сæххæст кæна Гуырдзыстоны закъондæттынадæй бæрæггонд æндæр функцитæ.  
3. Паддзахад ифтонг кæны паддзахадон политикæйы реализаци туджы æмæ уый компонентты хæрзхъæддзинад æмæ æдасдзинад хъахъхъæныны сферæйы æмæ контроль кæны æмбæлон фæткæвæрдты реализаци компетентон органы (органты) æххуысæй. 

Статья 10. Компетентон орган (органтæ)  
1. Туг æмæ йæ компонентты хæрзхъæддзинад æмæ æдасдзинад хъахъхъæныны сфе​рæйы компетентон орган (органтæ) Гуырдзыстоны закъондæттынадæй уымæн (уыдо​нæн) цы æххæст​бартæ лæвæрд цæуы, уый фæлгæтты дзуапдæттæг у (дзуапдæттæг сты) ацы закъоны æмæ æмбæлон закъоныдæлбар нормативон актты домæнтæ æххæст кæныны тыххæй, се хсæн, туджы уагдæтты рдыгæй ацы закъоны æмæ æмбæлон закъоны​дæлбар нормативон акттæй сфидаргонд туджы æмæ уый компонентты хæрзхъæддзинад æмæ æдасдзинады хъахъхъæныны фæткты сæххæст кæныны контролы дæр .
2. Æмбæлон компетентон орган у ацы закъоны 13-æм статьяйы нысангонд лицен​зийы/барлæвæрды дæттæг орган.

3. Æмбæлон компетентон орган барджын у, цæмæй медицинон уагдæтты æмæ меди​цинон уагдоны туджы банкы закъонæй нысангонд æмбæлон контролон мадзæлттæ æххæст кæна.

4. Æмбæлон компетентон орган йæхи барлæвæрды фæлгæтты ифтонг кæны туг æмæ йæ компонентты фæдæвзарæн æмæ бæстæйы гемоцæстдарды реализаци, афтæ-ма æххæст кæны ацы закъоны æмæ закъоныдæлбар нормативон акттæй уымæн лæвæрд æндæр барлæвæрдты дæр.

Статья 11. Туджы уагдон  
1. Туджы уагдон арæзт цæуы æнæамалиуæгон (æнæкоммерцион) юридикон гойма​джы организацион/барадон формæйæ, Гуырдзыстоны закъондæттынадæй сфидаргонд фæт​кæй.

2. Туджы уагдон йæ архайды æххæст кæны компетентон органы рдыгæй лæвæрд лицензийы, ацы закъоны æмæ æндæр барадон акттæм гæсгæ.

3. Реципенттæн, медицинон уагдæттæн бæрзонд стандарты туджы æмæ уый компоне​нт​ты æнæкъуылымпыйæ æнцонвадаты ифтонгадæн бæстæйы хъуамæ функционир кæна иуылкъаддæр æртæ туджы уагдоны, сæ географион æнцонвадат​дзинадмæ гæсгæйæ, уыдонæй иу, централон туджы уагдон, кæцы ифтонг кæны ацы закъоны æмæ æндæр закъондæттæн æмæ закъоныдæлбар нормативон акттæй нысангонд барлæвæрды æххæст кæнын, паддзахады рдыгæй арæзт цæуы.
4. Ацы статьяйы 3-аг пунктæй нысангонд централон туджы уагдоны паддзахады номæй аразы Гуырдзыстоны хицауад, фæлæ уый сырæзты фæстæ бындурæвæрæджы æппæт æххæстбартæ æххæст кæны министрад.

5. Туджы уагдон барджын у:  
а) æххæст кæна донорты æрбакæнын æмæ æвзарын, туг æмæ йæ компоненттæ æмбырд кæнын, централон фæлварæн лабораторийы фæлварæнтæ скæнын, сæ бакуыст, сæ æвæрын, сæ адих кæнын æмæ сæ раттын туг æвæрыны нысанæн;

б) медицинон уагдæтты туджы банктæй райсгæ афæдзы хъæугæдзинæдты тыххæй информацийы анализмæ гæсгæ, иннæ азмæ туг, туджы продукттæ æмæ æхсæнон проду​ктты хъуагдзинæдты тыххæй информаци саразын æмæ бадæттын министрадмæ, цæмæй æмбæлон азы пълан сфидар кæной;

в) æххæст кæна туг æмæ йæ компонентты æмбæлон фæдæвзарæн æмæ гемоцæст​дардæн æнæмæнгхъæуæг мадзæлттæ æххæст кæнын;

г) ифтонг кæна æгæрон донорты æрхоныны æмæ уыдон регулярон донортæй бахъахъ​хъæнын;
д) æххæст кæна æндæр æххæстбартæ, кæцытæ нысангонд сты ацы закъонæй, уый бын​дурыл уагъд закъоныдæлбар нормативон акттæй, æндæр закъондæттæн æмæ закъо​ны​дæлбар нормативон акттæй, стæй туджы уагдоны уагæвæрдæй.

6. Туджы уагдон хæсджын у йæ архайд æххæст кæна ацы закъоны домæнтæм гæсгæ æмæ нысангонд архайды тыххæй цы лицензион уавæртæ сфидар кодтой, уыдонмæ гæсгæ.

7. Туджы уагдоны организацион структурæ, разамонæг орган саразыны фæтк (раза​мо​нæг гоймаджы равзæрсты) æмæ барлæвæрды æмгъуыд, афтæ-ма туджы уагдоны бюджет æмæ архайды пълан сфидар кæныны фæтк бæрæггонд цæуы туджы уагдоны уа​гæ​вæрдæй.

8. Туджы уагдонæн бар ис, туг æмбырд кæна бæлвырд бынаты (иудадзыг пункт) кæнæ/​та мобилон пунктты кæнæ/та мобилон дæлхайæдты фæрцы, кæцытæ сты туджы уагдæт​ты территорийы æддейæ.

9. Туджы уагдон хæсджын у туджы продуктты æмæ æхсæнон продуктты реализаци сæххæст кæна развæлгъау сфидаргонд арæнон аргътæй, уыцы продуктты экспорты цауы йеддæмæ.  

10. Туджы продуктты æмæ æхсæнон продуктты арæнон æргътæ сбæлвырд кæныны методикæ æмæ ацы методикæйыл бындурæвæрдæй æрвылаз ногæй нымад арæнон æргъ​ты фидар кæны Гуырдзыстоны хицауад.  
Статья 12. Бæрнон гоймаг  
1. Туджы уагдон хæсджын у, йæ архайд æххæст кæнгæйæ, ифтонг кæна ацы уагдоны бæр​нон гоймаджы уæвынад ацы закъонмæ гæсгæ, уый бындурыл уагъд закъоны​дæлбар нормативон акттæм æмæ æндæр барадон акттæм гæсгæ. Официалон бартæ, хæстæ, ми​ни​малон квалификацион домæнтæ æмæ бæрнон гоймаджы бартæ æндæр æмбæлон гоймагмæ радтыны фæтк бæрæггонд цæуы æмбæлон закъоныдæлбар норма​ти​вон актæй.

2. Туджы уагдон компетентон органæн хъуамæ фехъусын кæны ацы статьяйы фыццаг пункты нысангонд бæрнон гоймаджы тыххæй бæрæггæнæнтæ æмæ цы конкретон хæс​тæн дзуапп дæтты, уыдоны тыххæй.

3. Ацы статьяйы фыццаг пункты нысангонд бæрнон гоймаджы официалон бартæ æру​рæды кæнæ йæ куыстæй ссæрибар кæныны цауы туджы уагдон компетентонорганæн æвæстиатæй хъуамæ фехъусын кæна ног бæрнон гоймаджы тыххæй бæрæггæнæнтæ æмæ уый снысан кæныны бон.

Статья 13. Лицензирад/барлæвæрды дæттын 
1. Туджы уагдон туг æмæ йæ компонентты æрæмбырд кæныны, централон тестирады ла​бо​ра​торийы тестирады, бакуысты, æфснайыны, адих кæныны кæнæ/та дæттыны (амал​иуæгон трансфузиологон архайд) æххæст кæны æмбæлон лицензийы бындурыл.

2. Медицинон уагдоны туджы банк исы, ​​æвæры, бæрæг кæны донор æмæ реципиенты æмбæлонады æмæ дæтты туг æмæ йæ компоненттæ æвæрынæн медицинон уагдоны мидæгон пайдайæн æмбæлон медицинон уагдонæн лæвæрд æмбæлон барлæвæрды бындурыл, кæд æмæ ацы барлæвæрды нысангонд барлæвæрды уавæртæ æххæстгонд цæуынц, уæд.

3. Ацы статьяйы фыццаг æмæ 2-аг пунктты нысангонд архайдтыты реализацийæн лицензийы/барлæвæрды дæттыны æмбæлон компетентон орган ацы закъоны, «Лицен​зи​ты æмæ барлæвæрдты тыххæй» Гуырдзыстоны закъоны æмæ æмбæлон закъоны​дæлбар нормативон актты бындурыл.

4. Лицензийы/барлæвæрды раттыны фæтк æмæ лицензион/барлæвæрды уавæртæ бæрæггонд цæуы ацы закъонæй, афтæ-ма ацы закъонмæ гæсгæ æмæ «Лицензиты æмæ барлæвæрдты тыххæй» Гуырдзыстоны закъонмæ гæсгæ.

5. Æмбæлон архайды æххæст кæныны тыххæй фидинаг лицензион/барлæвæрды фид​доны суммæ бæрæггонд цæуы Гуырдзыстоны закъонæй «Лицензиты æмæ барлæ​вæрды фиддонты тыххæй».

6. Лицензи лæвæрд цæуы æбæрæг æмгъуыдæй.

7. Лицензион сертификаты формæ бæрæггонд цæуы министры бардзырдæй.

8. Æмбæлон компетентон органæн бар ис, нæйы зæгъа лицензийы лæвæрдыл «Лицен​зиты æмæ барлæвæрдты тыххæй» Гуырдзыстоны закъоны 11-æм статьямæ гæсгæ. Ацы нæразыдзинадыл гæнæн ис бахъаст кæнын уыцы закъонæй нысангонд фæткмæ гæсгæ.

9. Лицензи дæттæг компетентон уагдонæн бар ис, туджы уагдонæн аива лицензи, кæд æмæ лицензийы уавæрты реализацийы контролы тыххæй ист мадзæлттæ бæлвырд кæнынц, цæмæй туджы уагдон нæ æххæст кæны лицензион уавæрты æмæ уымæн ацы закъонæй æмæ «Лицензиты æмæ барлæвæрдты тыххæй» Гуырдзыстоны закъонæй сфи​дар​гонд фæткæй бахæсгонд ис бæрндзинад ивары хуызæй.  
Статья 14. Контроль æмæ инспектирад  
1. Компетентон орган æххæст кæны контроль лицензион/барлæвæрды уавæрты реали​зацийыл ацы закъоны æмæ æндæр закъондæттæн æмæ закъоныдæлбар нормати​вон актты нысангонд фæткмæ гæсгæ. Лицензийы/барлæвæрды хицауы рдыгæй лицензи​он/​​​барлæвæрды уавæрты æнæххæсткæнынад расайдзæн бæрндзинады закъонæй сфидар​гонд фæткæй.  
2. Компетентон орган æххæст кæны туджы уагдæтты æмæ медицинон уагдæтты туджы банкы инспектирады мадзæлтты.

3. Компетентон орган медицинон уагдоны туджы уагдæттæ æмæ туджы банк иуыл​къаддæр 2 азы иу хатт бæрæг кæндзæн, æмæ серьезон фæрсаг цауы, серьезон фæрсаг реакцийы кæнæ ахæм цауыл/реакцийыл дызæрдыг уæвыны цауы хъуамæ уагъд æрцæуа æнæрадон, специалон басгæрст.

4. Контролы æмæ инспектирады мадзæлтты æххæст кæнгæйæ, компетентон органы æмбæлон барлæвæрд гоймагæн бар ис:

а) Гуырдзыстоны закъондæттынадмæ гæсгæ, сбæрæг кæна медицинон уагдоны туджы уагдон æмæ туджы банк, сæ архайдимæ баст кæцыфæнды документты, афтæ-ма сæ домой, цæмæй сæ архайд æххæст кæной ацы закъонмæ гæсгæ, йæ бындурыл лæвæрд закъоныдæлбар нормативон акттæм гæсгæ, лицензион/барлæвæрды уавæртæм гæсгæ;

б) Гуырдзыстоны закъондæттынадмæ гæсгæ цухдзинæдтæ, хæлдтытæ кæнæ/та исты æнæмбæлондзинады рабæрæг кæнын тугуадзæн æмæ медицинон уагдоны туджы банкы архайды;

в) басгæрсты процессы рæстæджы райса хуызæгтæ басгарынæн æмæ анализæн; 
г) рабæрæггонд хъæндзинæдтæ кæнæ/та æнæмбæлондзинады тыххæй фехъусын кæнын туджы уагдæттæн кæнæ медицинон уагдоны туджы банкæн æмæ йæ аиуварс кæнын æрдомын;

д) туджы уагдоны кæнæ медицинон уагдоны туджы банкы архайды Гуырдзыстоны закъондæттынады домæнтæ хæлд куы æрцæуа, уæд ахæм туджы уагдоны кæнæ медицинон уагдоны ивар кæныны тыххæй уынаффæ ист цæуы ацы закъоны V сæрæй кæнæ/та «Лицензиты æмæ барлæвæрдты тыххæй» Гуырдзыстоны закъонмæ гæсгæ;

е) кæд туг, туджы компонент кæнæ/та туджы продукт нæ ифтонг кæны ацы закъонæй æмæ æмбæлон закъоныдæлбар нормативон акттæй сфидаргонд хæрзхъæддзинад æмæ æдасдзинады домæнты, уæд хъуамæ сифтонг кæна уый цухдзинад аиуварс кæнын, байсын æмæ скуынæг кæнын Гуырдзыстоны закъондæттынадæй сфидаргонд фæткæй кæнæ уый спайда кæнын ацы закъоны 29-æм статьяйы 4-æм пунктæй æркастгонд нысанмæ гæсгæ;

ж) хыгъдлæвæрддæттæг уагдæттæй райсгæ серьезон фæрсаг цауты æмæ серьезон фæрсаг реакциты тыххæй бæрæггæнæнтæн аргъ скæнын æмæ йын лæвæрд барты фæлгæтты рæстæгыл дзуапп раттын;

з) спайда кæна Гуырдзыстоны закъондæттынадæй уымæн лæвæрд æндæр бартæй æмæ æххæст кæна æндæр хæстæ, кæцытæ йын бахæсгонд цæуы.

Статья 15. Медицинон уагдоны туджы банк  
1. Медицинон уагдоны туджы банкы æххæстбартæ сты:

а) туджы уагдæттæй райса æмæ бафснайа цæттæгонд туг æмæ туджы компоненттæ дарддæр пайда кæнынæн;

б) разамынд кæна туг æмæ йæ компонентты фæстауæрцтæ. Туг æмæ йæ компоненттæй пайда кæныны фæтк фидаргонд цæуы министры бардзырдæй;  
в) сæххæст кæна туг æмæ йæ компонентты æвæрыны размæ фæлварæнтæ (донор æмæ реципиенты æмбæлонады тестирад). Медицинон уагдоны туджы банк цы фæлварæны процедурæтæ æмæ уагæвæрдтæ хъуамæ сæххæст кæна, уыдон бæрæггонд цæуынц ацы закъоны 27-æм статьяйы 6-æм пункты нысангонд закъоныдæлбар нормативон актмæ гæсгæ;

г) туг æмæ йæ компоненттæ дæттын трансфузийы нысанæй;

д) йæ архайд æххæст кæны туджы уагдæттимæ координацийæ;

е) æххæст кæна ацы закъонæй æмæ уый бындурыл уагъд закъоныдæлбар нормативон акттæй уый барлæвæрдæн æмбæлгæ æндæр мадзæлттæ.  
2. Медицинон уагдоны туджы банкы хъуамæ уа хæрзхъæд системæ арæзт ацы закъонæй сфидаргонд фæткмæ гæсгæ æмæ уый бындурыл уагъд закъоныдæлбар нормативон акттæм гæсгæ.

3. Медицинон уагдоны туджы банк хъуамæ æххæст кæна ацы закъон æмæ йæ бындурыл уагъд закъоныдæлбар нормативон акттæ фæдæвзарæндзинады, фæрсаг цаутæ æмæ фæрсаг реакциты, туг æмæ йæ компонентты æвæрын æмæ дæттыны, доноры тыххæй персоналон бæрæггæнæнтæ хъахъхъæныны, афтæ-ма тугуадзæн уагдоны персоналы тыххæй цы домæнтæ снысан кодтой, уыдон.

4. Медицинон уагдоны туджы банк хæсджын у, цæмæй туджы уагдонæн афæдзы райдианы деталон информаци ратта, афæдзы дæргъы æххæстгонд цæуæг туг æмæ йæ компоненттæ трансфузиты тыххæй, ивгъуыд азы бæрæггæнæнтæм гæсгæ.

Сæр III
Гемоцæстдарддзинад 
Статья 16. Гемоцæстдарддзинады мидис  
1. Паддзахад, ацы закъоны æмæ йæ бындурыл уагъд закъоныдæлбар нормативон акттæм гæсгæ, хъуамæ ифтонг кæна трансфузийы рæхысы (æххæст процессы) органи​за​цион цæстдарды ацы процессы фæдæвзарæнæй æмæ серьезон фæрсаг цауты æмæ серьезон фæрсаг реакциты тыххæй хъусынгæнинæгты процедурæтæй.  
2. Гемоцæстдарддзинады æххæст кæныны фæтк фидаргонд цæуы министры бардзыр​дæй.  
Статья 17. Фæдæвзарæн 
1. Фæдæвзарæн æххæстгонд цæуы доноры, реципиенты æмæ лабораторион проце​ду​рæ​ты дырыс идентифицирады, æрфысты æмæ æмбæлон идентификацион æмæ эти​кетирады системæйы æххуысæй.
2. Фæдæвзарæны процедурæтæм хауы архайдтытæ, кæцытæ баст сты алы доноры, ту​джы донацийы, тестиргонд, бакуыстгонд, æфснайдгонд, лæвæрдгонд кæнæ/та адих​гонд туджы иуæг кæнæ цæттæгонд туджы компоненты, реципиенты, трансфузийы æмæ нысангонд процессы хайадисæг алы уагдоны идентификациимæ. Фæдæвзарæн хъуамæ ифтонг кæна туджы компонентты бацагуырд уыдон уæвыны бынæтты æмæ бакуысты этаптыл.

3. Цæмæй цыбырдæр рæстæгмæ æххæстгонд æрцæуой фæдæвзарæн процедурæтæ, уый тыххæй хъæуы электрон системæйы ифтонгады æххуыс.

4. Туджы уагдон хæсджын у:

а) сифтонг кæна фæдæвзарæн системæйы æмбæлон куыст ацы статьяйы æмæ ацы закъ​о​ны бындурыл уагъд закъоныдæлбар нормативон актæй нысангонд фæтк æмæ проце​дурæтæм гæсгæ;

б) уа йын уникалон идентификатор, кæцыйы фæрцы уагдон баст у алы æмбырдгонд туджы иуæгимæ æмæ цæттæгонд туджы компонентимæ;

в) уа йын ахæм идентификацион системæ, кæцы фадат дæтты алы туджы донацийы, æмбырдгонд туджы иуæджы æмæ цæттæгонд туджы компоненты бæлвырд иденти​фицирады фæрæзы æмæ, уымæ гæсгæ, доноры, трансфузийы æмæ реципиенты æххæст фæдæвзарæны гæнæндзинады;

г) фæдæвзарæны тыххæй бæрæггæнæнтæ хъуамæ бафснайа иуылкъаддæр 30 азы дæргъы, бæрæггæнæнты æмбæлон, кæсынæн хæссæгыл.

5. Алы уагдон дæр, кæцыйæн йæ бон у райсын туг кæнæ туджы компоненттæ, хъуамæ æххæст кæна, цæмæй уа фæдæвзарæн системæ, цæмæй фыст уа алы райсгæ туджы кæнæ туджы компоненты иуæг, æнæкæсгæ уымæ, æххæст æрцыд уый трансфузи, уый хъыгдард æрцыд æви йæ фæстæмæ туджы уагдонмæ æрбаздæхтой.

6. Туг кæнæ йæ компонентты импорты цауы, доноры идентификацион системæйæн хъуамæ уа æмхуызон æмвæзады фæдæвзарæн.

7. Фæдæвзарæндзинады æндæр уагæвæрдтæ æмæ процедурæтæ бæрæггонд цæуы ацы закъоны 16-æм статьяйы 2-аг пункты нысангонд закъоныдæлбар нормативон актæй.

Статья 18. Хъусынгæнинаг серьезон фæрсаг цауты æмæ серьезон фæрсаг реакциты тыххæй   
1. Компетентон орган хъуамæ ифтонг кæна серьезон фæрсаг цауты æмæ серьезон фæр​саг реакциты мониторингы иууон системæйы сырæзт æмæ æмбæлон куыст.

2. Хыгъддæттæг уагдон хæсджын у, ацы закъон æмæ йæ бындурыл уагъд закъоны​дæлбар нормативон актмæ гæсгæ:

а) æххæст кæна процедурæтæ серьезон фæрсаг цауты кæнæ/та серьезон фæрсаг реак​циты фысты æмæ æмбæлон фыстыты аразыны æмæ хъахъхъæныны;

б) æвæстиатæй ратта (бавдиса) информаци æнхъæлмæкæсинаг серьезон фæрсаг цауы кæнæ/​та æнхъæлмæкæсинаг серьезон фæрсаг реакцийы тыххæй компетентон органмæ æмбæлон хъусынгæнинаджы хуызы æмæ, уый тыххæй, ифтонг кæна бастдзинад ацы органимæ развæлгъау снысангонд процедурæтæм гæсгæ;

в) сбæрæггонд серьезон фæрсаг цауты æмæ серьезон фæрсаг реакциты деталон анализ саразын, цæмæй сбæлвырд кæной сæ аххосæгтæ;

г) серьезон фæрсаг цауы кæнæ/та серьезон фæрсаг реакцийы рабæрæгы цауы ацы пун​кты «б» дæлпунктæй нысангонд хæсы сæххæст кæнынæн рæстæгыл, нысангонд цауы/​реакцийы саргълæвæрдæй уайтагъд бацæттæ кæна æмбæлон информаци (хъусинаг); 
д) сæххæст кæна дырыс, эффектон æмæ бæлвырдгæнæн процедурæ дистрибуцийæ туг кæнæ/та туджы компоненттæ райсынæн, кæцытæ расайдтой кæнæ гæнæн ис расайой серьезон фæрсаг цау кæнæ/та серьезон фæрсаг реакци æмæ кæцы баст у æмбæлон хъусынгæнинаг арвитынимæ компетентон органмæ;

е) æрвылазон хыгъдлæвæрд бавдиса компетентон органмæ рабæрæггонд серьезон фæрсаг цауты æмæ серьезон фæрсаг реакциты тыххæй;

ж) сæххæст кæна æндæр функцитæ, кæцытæ уымæн снысан кодтой æмбæлон закъоны​дæлбар нормативон актæй.

3. Серьезон фæрсаг цауты æмæ серьезон фæрсаг реакциты рабæрæг кæныны, монито​ри​нгы æмæ уыдон тыххæй фехъусын кæныны æндæр фæтктæ æмæ процедурæтæ бæрæггонд цæуы ацы закъоны 16-æм статьяйы 2-аг пункты нысангонд закъоны​дæлбар нормативон актæй.

Сæр IV
Туджы уагдоны æмæ медицинон уагдоны туджы банкы хæрзхъæды системæ
Статья 19. Туджы уагдоны æмæ медицинон уагдоны туджы банкы хæрзхъæды системæ  
1. Паддзахад райсдзæн алы туджы уагдоны æмæ медицинон уагдоны туджы банкы рдыгæй хæрзхъæды системæйы æхсæнадæмон стандартты æмæ хорз практикæйы прин​ци​птыл (се ‘хсæн, Европæйы къамис æмæ Европæйы Советы европæйаг директо​раты рдыгæй бакуыстгонд хуыздæр практикæйы ахуыргæнæн принциптыл) фидаргонд фор​мæ​ты ифтонгадæн æнæмæнгхъæугæ алы мадзалы..

2. Туджы уагдон, медицинон уагдоны туджы банк хæсджын у туг æмæ йæ компо​нент​тæн хæрзхъæды системæ æххæст кæнын æмæ уыцы системæйы куыст сифтонг кæнын хорз практикæйы уагæвæрдтыл бындуриуæггæнгæйæ. Хæрзхъæддзинады сис​те​мæ хъуа​мæ нымайа хорз практикæйы принциптыл арæзт архайды æппæт эле​мен​ттæ, кæцытæ дзуапп дæттынц развæлгъау бæрæггонд миниуджытæн æмæ здæхт сты туджы æмæ йæ компонентты хæрзхъæддзинад сифтонг кæнынмæ.

3. Туджы уагдон, медицинон уагдоны туджы банк хæсджын у сфтонг кæна хæрз​хъæды системæйы тыххæй системон ахаст, регуляронæй сбæрæг кæна уый эффекти​вондзинад æмæ бахъæугæ цауы уый системæ фæхуыздæр кæныны тыххæй æмбæлгæ мадзæлттæ райса.

4. Гуырдзыстон æвзæрстæй нымайы æхсæнадæмон æмæ националон хорз практикæйы фæтк æмæ стандартты номхыгъд. Ацы номхыгъд нымадмæ исы Гуырдзыстоны хицауад. Гуырдзыстоны хицауад сифтонг кæндзæн снысангонд уагæвæрдты æмæ стандартты этапгай сфидар кæныны, националон хорз практикæйы уагæвæрдтæ æмæ стандарттæ, афтæ-ма сæ æххæст кæныны уагæвæрдтæ министры бардзырдæй фидар​гонд цæуынц.

5. Туг æмæ йæ компонентты хæрзхъæддзинад æмæ æдасдзинадæн æмбæлон стандар​ттæ æмæ техникон домæнтæ бæрæггонд цæуы ацы закъонæй æмæ æмбæлон закъоны​дæлбар нормативон актæй/акттæй.  
Статья 20. Туджы уагдоны персонал  
1. Туджы уагдæттæн хъуамæ уа æмбæлон хъæугæ нымæц персонал, кæцытæм хауы туг æмæ йæ компоненттæ æмбырд кæнынимæ, тестиркæнынимæ, бакусынимæ, æвæрынимæ æмæ адих кæнынимæ баст мадзæлттæ, кæцытæ рацыдысты сæ функцитæн æмбæлон ахуыртæ æмæ кæцытæй алкæмæн дæр ис йæ куысты нысаниуæг.

2. Туджы уагдоны персоналæн, кæцы æвæрцонæй хайад исы туджы æмæ йæ компо​ненттæ æмбырд кæныны, фæлварæны, бакуысты, æвæрыны æмæ дих кæныны процессы, хъуамæ уа æмбæлон квалификаци æмæ ахуырад, кæцы æнæмæнгхъæуæг у сæ функцитæ æххæст кæнынæн. Туджы уагдон хъуамæ ифтонг кæна рæстæгыл, æмбæлон æмæ пер​иодикон æгъдауæй йæ кусджыты сертификаци æмæ ногæй ахуыр кæнын.

Статья 21. Туджы уагдоны æмæ медицинон уагдоны туджы банкы æмбæлон объекттæ æмæ уыдон тыгъдадтæ; ифтонггарзтæ, æрмæг æмæ реагенттæ   
1. Медицинон уагдоны туджы уагдоны æмæ туджы банкы æмбæлон объекттæ æмæ тыгъ​дадтæ, уыцы нымæцы змæлгæ станцæтæ æмæ иудадзыг станцæтæ, хъуамæ æрцæуой адаптацигонд æмæ хъахъхъæд, цæмæй сын уа фадат сæ функцитæ æмæ архайд æххæст кæнынæн. Ацы объекттæ æмæ тыгъдадтæн хъуамæ уа сæ бон куыстытæ æххæст кæнын логикон фæдылдзинадæй, цæмæй рæдыдтыты рискъ уа къаддæр. Уымæй уæлдай ма, хъуамæ æххæстгонд æрцæуа сæ эффективон сыгъдæгдзинад æмæ хъахъхъæд, цæмæй чъизидзинады рискъ уа къаддæр.

2. Медицинон уагдоны туджы уагдоны æмæ туджы банкы æмбæлон кусæндæттæ нывæст æмæ ифтонг цæуынц æмбæлон закъоныдæлбар нормативон акты домæнтæм гæсгæ.

3. Медицинон уагдоны туджы уагдæтты æмæ туджы банкы æмбæлон кусæнгæрзтæ хъуамæ ацæуой валидаци æмæ калибраци. Уый хъуамæ уа техникон æгъдауæй æнæниз æмæ æппынæдзух лæггæдтæй ифтонггонд. Уымæй уæлдай ма кусæнгæрзты амынд​дзинæдтæ хъуамæ уой паддзахадон æвзагыл æмæ кусæнгæрзты уавæры тыххæй хъуамæ уа æмбæлон фыстытæ.

4. Кусæнгæрзтæ афтæ хъуамæ æвзæрст æрцæуой, цæмæй донорæн, персоналæн кæнæ туджы компоненттæн рискътæ уа минималон.

5. Кусæнгæрзтæ, æрмæджытæ æмæ реагенттæ хъуамæ æххæст кæной Европарламенты æмæ Советы медицинон кусæнгæрзты фæдыл æмбæлон уагæвæрдтæ, æндæр бæстæйы æмбырдгонд туг æмæ йæ компонентты цауы та æмхуызон стандартимæ.

6. Кусæнгæрзты инвентаризацийы фыст хъуамæ цæуа, компетентон органимæ бадзыр​дгонд æмгъуыдмæ.

7. Электрон системæйæ пайда кæныны цауы, æмбæлон программон фæрæзтæ æмæ æрмæг æмæ резервон къопийы процедурæ хъуамæ æрцæуой бæлвырдгонд спайда кæныны размæ, æмæ уый фæстæ, цæмæй сæ æууæнкдзинад уа, уый тыххæй сæ хъæуы æппынæдзух фæлварын компетентон органимæ бадзырдгонд æмгъуыдты. Програм​мон фæрæзтæ æмæ кусæнгæрзтæ хъуамæ хъахъхъæд уой æнæбары пайда кæнынæй кæнæ æнæбары ивддзинæдтæй. Уымæй уæлдай ма, резервон къопийы процедурæйы уæвынад хъуамæ ма уа бæрæггæнæнты фесæфт кæнæ зиан, электрон системæйы æнхъæлмæ​кæсинаг кæнæ æнæнхъæлæджы хъыгдард кæнæ функционалон хъыгдард куы æрцæуа, уæд.

Статья 22. Документаци æмæ фыстытæ  
1. Медицинон уагдоны туджы уагдæттæ æмæ туджы банк хъуамæ æххæст кæной доку​ментаци, æмбæлон закъоныдæлбар нормативон актæй сфидаргонд фæткмæ гæсгæ, цы​ран æвдыст цæуы алы æххæстгонд архайдимæ баст миниуджытæ, процедурæтæ æмæ фыстытæ. Уымæй уæлдай ма фыстытæ хъуамæ арæзт цæуой ацы закъон æмæ æмбæлон закъоныдæлбар нормативон актæй сфидаргонд уагæвæрдтæм гæсгæ. Медицинон уагдо​ны туджы уагдон æмæ туджы банк хъуамæ хъахъхъæной медицинон документаци сфидаргонд фæткмæ гæсгæ æххæстгонд архайдтыты тыххæй æмæ хъуамæ документа​цион æгъдауæй æмбæлон амынддзинæдтæ, ахуырадон æмæ æххуысгæнæн чингуытæ, стæй хыгъдлæвæрды формæтæ.

2. Ацы статьяйы фыццаг пункты нысангонд документаци компетентон органæн ис йæ басгæрсты æмæ контролы процессы, закъонæй сфидаргонд фæткмæ гæсгæ.

Статья 23. Доноры æмбæлонад  
1. Туг дæттыны бар ис гоймагæн, кæцы ифтонг кæны ацы закъоны æмæ уый бын​ду​рыл уагъд закъоныдæлбар нормативон актæй сфидаргонд доноры æмбæлон​дзинады критери​ты æмæ кæцы доноры æвзæрсты æмæ æмбæлондзинады аргълæвæрды процедурæтæ ацыд.

2. Донор гæнæн ис уа 18 азæй 65 азы кармæ гоймаг. Туг æмæ йæ компоненттæ æмбырд кæнæн 17 азæй 18 азы кармæ æнахъомæй уагъд цæуы æрмæстдæр æнахъомы æмæ йæ ныййарджыты кæнæ æндæр закъонон минæвары информиргонд разыдзинадæй, æнæн​хъæлæджы уавæрты æмæ æндæр хоскæныны фæрæзты нæ уæвыны цауы.   
3. Ацы статьяйы фыццаг пункты нысангонд донорты æвзæрсты æмæ йæ бæзгæ​дзи​нады аргълæвæрды процедурæтæ (уыцы нымæцы доноры туг æмæ йæ компонентты фæлва​рæн) æххæстгонд цæуы туг æмæ йæ компонентты æппæт донортæн дæр (уыцы нымæцы автологион донортæн дæр). Туджы уагдæттæ хъуамæ æххæст кæной, цæмæй донор æх​хæст кæна ацы закъоны нысангонд доноры æмбæлондзинады критеритæ.

4. Доноры æмбæлондзинады аргълæвæрд хъуамæ æххæст æрцæуа æмæ уыимæ баныхас кæнын хъуамæ уагъд цæуа алы донацийы размæ. Барлæвæрд медицинон кусæг хъуамæ райса донорæй информаци, кæцы хъæуы йæ æмбæлондзинад сбæрæг кæнынæн, æмæ донор хъуамæ ратта æххæст æмæ раст лæвæрд информаци барлæвæрд медицинон кусæ​гæн. Доноры æмбæлондзинадыл æмæ кæронбæттæн аргълæвæрдыл хъуамæ йæ къух æрфысса барлæвæрд квалификациджын гоймаг.

5. Доноры равзæрсты æмæ æмбæлондзинады аргълæвæрды фæстиуджытæ, афтæ ма туг æмæ йæ компонентты лабораторион иртæстыты фæстиуджытæ хъуамæ уой документо​нæй оформитгонд, фæлæ доноры бафауды фæстиуджытæ та уымæн хъуамæ фехъусын кæной туджы уагдæтты барлæвæрд гоймаг. Доноры æмбæлондзинады аргълæвæрды фæст​и​уæгмæ гæсгæ доноры бафауды критеритæ бæрæггонд цæуы ацы статьяйы 6-æм пункты нысангонд закъоныдæлбар нормативон актæй, фæлæ туджы æмæ йæ компоне​нтты лабораторион фæлварæны фæстиуæгæн доноры бафауыны цауы донорæн уый тыххæй фехъусын кæныны фæтк æмæ процедурæтæ бæрæггонд цæуы ацы закъоны 27-æм статьяйы 6-æм пунктæй нысангонд закъоныдæлбар нормативон актæй.
6. Донорты равзæрсты æмæ æмбæлондзинады аргълæвæрды фæтк фидаргонд цæуы мин​ис​тры бардзырдæй.  
Статья 24. Донорæн бадæттинаг информаци æмæ донорæй райсинаг информаци  
1. Туджы уагдон хæсджын у донорæн ратта æххæст æмæ æнцонæмбарæн информаци (уы​цы нымæцы фыст информаци) туджы донордзинады æмæ туджы донацийы тыххæй (уыцы нымæцы туг æмæ туджы компонентты бæрц, кæцытæ хъуамæ райсой донорæй), афтæ-ма туг дæттыны рискъыты тыххæй, гæнæнуæвæг реакциты æмæ æндæр гæнæн​уæ​вæг фæстиуæгты тыххæй йе нæниздзинадæн, лабораторион фæлва​рæнты гæнæн​уæвæг фæстиуджытæ, доноры тых​хæй персоналон бæрæггæнæнты, барты æмæ хæсты хъахъ​хъæ​ныны тыххæй. Уымæй уæлдай ма, туджы уагдон хæсджын у донорæй райсын ацы закъоны 7-æм статьяйы 13-æм пункты нысангонд информаци æмæ уыцы статьяйы 4-æм пункты нысангонд фыст информиргонд разыдзинад дæр.

2. Тугуадзæн уагдæттæ, медицинон уагдоны туджы банк хъуамæ райсой æппæт хъæугæ мадзæлттæ, цæмæй йæ къухы цы донортæ æмæ реципиенттæ ис, уыдоны персоналон бæрæггæнæнтæ хъахъхъæд цæуой.

3. Информацийы хуызтæ, кæцытæ хъуамæ лæвæрд цæуой донорæн æмæ донорæй райсгæ информаци, стæй сæ дæттыны æмæ райсты фæтк, ацы статьяйы фыццаг пункты нысангонд куыд у, афтæ бæрæггонд цæуы ацы закъоны 23-æм статьяйы 6-æм пункты нысангонд закъоныдæлбар нормативон актæй.

Статья 25. Автологион донаци  
1. Автологион туг æмæ туджы компоненттæ, афтæ-ма специалон нысæнттæн æмбыр​д​гонд æмæ цæттæгонд туджы компоненттæ хъуамæ уой дырысæй идентифициргонд æмæ аллогенон донацийæ райсгæ туджы æмæ туджы компоненттæй хицæнгондæй æвæрд, транспортиргонд æмæ адихгонд.  
2. Автологион доноры бæзгæдзинады аргълæвæрд æххæстгонд цæуы ацы закъоны 23-æм статьяйы 6-æм пункты нысангонд закъоныдæлбар нормативон актæй сфидаргонд фæт​кæй, фæлæ автологион донациимæ баст æндæр фарстатæ та бæрæггонд цæуы æмбæлон закъоныдæлбар нормативон актæй.

Статья 26. Туджы æмæ уый компонентты æмбырд кæнын  
1. Туг æмббырд кæныны процессы донордзинад хъуамæ æххæстгонд æрцæуа ацы закъо​ны æмæ æмбæлон закъоныдæлбар нормативон актæй сфидаргонд фæтктæм гæсгæ.

2. Туг æмæ йæ компоненттæ æмбырд кæнгæйæ хъуамæ уа бæлвырдгонд æмæ æмбæл​он æгъдауæй регистрацигонд æрцæуа донор. Ирдæй хъуамæ уой сбæрæггонд, иуæрдыгæй, до​норы æмæ иннæрдыгæй, туг, йæ компоненттæ æмæ туджы хуызæгты хсæн баст​дзинад.  
3. Стерилон туджы æвæрæнты системæтæ, кæцытæй пайда кæнынц туг æмæ йæ ком​поненттæ æмбырд кæныны æмæ куыст кæныны рæстæджы, хъуамæ уой маркиргонд  CE нысанæй, фæлæ кæд туг æмæ йæ компоненттæ æмбырдгонд цæуынц æндæр бæстæйы, уæд хъуамæ дзуапп дæттой æмхуызон стандарттæн. Туджы æвæрæн хызы​ныл фыст алы туджы компоненты партийы нымæц дæр хъуамæ уа бæрæггæнæн.

4. Туг æмбырд кæныны процедурæтæ афтæ хъуамæ æххæстгонд цæуой, цæмæй микро​бон чъизидзинады рискъ уа минимуммæ фæкъаддæр.

5. Хыгъдты арæзты, туджы æвæрæнты æмæ лабораторион хуызæгты донацийы номыртæй маркирады процедурæтæ уыдон æххæстæй сбæрæг кæныны тыххæй æххæст​гонд цæуы ацы закъонмæ гæсгæ æмæ ацы статьяйы 7-æм пункты нысангонд закъоны​дæлбар нормативон актмæ гæсгæ.

6. Цæмæй туджы хæрзхъæддзинад уа, уый тыххæй хъуамæ ифтонггонд цæуа туджы æвæрæн хызынтæ æмæ уый æвæрыны уавæртæ, гæнæнмæ гæсгæ туг æмбырд кæныны размæ æмæ уый фæстæ.

7. Туг æмæ йæ компонентты æмбырд кæныны æндæр фæтктæ фидаргонд цæуынц мини​стры бардзырдæй.  
Статья 27. Туджы æмæ уый компонентты тестирад æмæ бакусын  
1. Туджы уагдон хæсджын у, цæмæй алы донацийы рæстæджы дæр æххæст кæна туг æмæ йæ компонентты тестирад.

2. Доноры туджы тестирады æххæст кæны Централон тестирады лаборатори.

3. Æнæмæнгхъæуæг у æнæхъæн, аферезон æмæ автологион туджы ахæм хуызы тестир​ады сæххæст кæнын:

а) ABO-къорды сбæрæг кæнын (фракционирадæн нысангонд плазмæйы йеддæмæ);

б) Rh D-къорды сбæрæг кæнын (фракционирадæн нысангонд плазмæйы йеддæмæ);

в) тестирад ВИЧ-ы инфекцийыл;

г) тестирад С-гепатитыл;

д) тестирад В-гепатитыл;

е) тестирад сифилисыл;

ж) æндæр, уæлæмхас тесттæ бæлвырд компоненттæн кæнæ донортæн кæнæ эпидемио​логион уавæры тыххæй (кæд æнæмæнгхъæугæ у).

4. Туджы лабораторион хуызæгы исын донацийы рæстæджы хъуамæ æххæстгонд æр​цæ​уа. Иртасæн æрмæг бакусыны æмæ æвæрыны æмбæлон уавæртæ карзæй хъуамæ æххæст æрцæуой.  
5. Лабораторион иртасæнты хæрзхъæддзинад сбæрæг кæныны фæтк бæрæггонд цæуы æмбæлон закъоныдæлбар нормативон актæй.

6. Туг æмæ йæ компонентты тестирадимæ баст домæнтæ æмæ процедурæтæ (уыцы нымæцы домæнтæ æмæ процедурæтæ, кæцытæ баст сты серологион, молекулярон, иммуногематологион æмæ æндæр лабораторион фæлварæнтимæ трансфузион инфекци​ты тыххæй), лабораторион диагностикон лæггæдтæ дæттыны домæнты нывæзт, афтæ ма туджы æмæ уый компонентты цæттæкæныны æмæ хæрзхъæддзинады контролы тыххæй домæнтæ фидаргонд цæуы министры бардзырдæй.

7. Туг æмæ йæ компонентты куыст хъуамæ æххæстгонд цæуа æмбæлон, бæлвырдгонд процедурæтæй. Ацы процедурæтæ ма хъуамæ æххæст кæной ахæм мадзæлттæ, цæмæй ма æрцæуа микробты чъизидзинады рискъ рауагъд туджы компонентты.

8. Туг кæнæ йæ компонентты импорты цауы хъуамæ бæлвырдгонд æрцæуа, туг æмæ йæ компонентты тестирад уагъд кæй æрцыд ацы статьяйы 6-æм пункты нысангонд норма​тивон актæй нысангонд фæткмæ гæсгæ.

Статья 28. Этиектирад  
1. Гуырдзыстоны территорийыл æмбырдгонд, тестиргонд, бакуыстгонд, æвæрд, лæ​вæрд кæнæ/та адихгонд туг æмæ туджы компонентты этикетирады системæ хъуамæ æххæст кæна ацы закъоны 17-æм статьяйы фыццаг æмæ 2-аг пунктты нысангонд иденти​фика​цион системæ æмæ процедурæтæ, афтæ-ма ацы статьяйы 7-æм пунктæй æвæрд домæнтæ æмæ ацы статьяйы 4-æм пункты нысангонд закъоныдæлбар акттæ.

2. Туг кæнæ йæ компоненттæ арæзты алы этапыл дæр цы этикеткæйæ пайда кæнынц, уым хъуамæ уа æмбæлон идентификацион информаци.

3. Æмбырдгонд туг, æхсæнон æмæ цæттæгонд туджы компонентты æмæ хуызæгты этикетирады системæ хъуамæ æнæрæдыдæй бæрæг кæна æмбæлон мидисы хуыз.

4. Этикетирады фæтк, афтæ-ма автологион туг æмæ йæ компонентты этикетирады фæтктæ фидаргонд цæуынц министры бардзырдæй.  
Статья 29. Туджы æмæ уый компонентты ссæрибар кæнын, æвæрын, транспортирад æмæ адих кæнын  
1. Кæд æмбæлондзинады аргълæвæрды (бæлвырдгæнæн) процедурæтæ рацæуыны фæстæ, карантины æвæрд туг кæнæ туджы компонент дзуапп дæтты карантинæй ссæр​ибар кæныны миниуæгæн æмæ æппæт хæрзхъæддзинады æмæ æдасдзинады крите​ри​тæн, аимæ, уæвы уый бæлвырдгæнæн документон фыстытæ, кæцытæ уый бæлвырд кæнынц, уæд барлæвæрд гоймаг хъуамæ официалон æгъдауæй ссæрибар кæна алы иуæг дæр карантинæй карантинæй ссæрибар кæныны актæй.

2. Туг æмæ йæ компоненттæ карантины хъуамæ æвæрд цæуой хицæнæй тугæй æмæ йæ компоненттæй, кæцытæ уагъд цæуынц карантинæй. Туджы кæнæ йæ компоненты эти​кет​кæйыл хъуамæ нысангонд æрцæуа карантинæй ссæрибар кæныны статус ацы закъ​оны 28-æм статьяйы 2-аг пунктмæ гæсгæ.

3. Кæд æмæ туджы кæронбæттæн иуæг кæнæ йæ компонент карантинæй ссæрибаргæ​нæн нæй, ацы закъоны 27-æм статьямæ гæсгæ уагъд фæлварæнты фæстиуæгмæ гæсгæ, уæд æххæстгонд цæуы фæдæвзарæндзинад, цæмæй рабæрæг уа уыцы иу лæвæрдæй æндæр компоненттæ æмæ уыцы иу доноры раздæры лæвæрды рæстæджы уагъд компоненттæ, æмæ æмбæлон доноры æрфыст æвæстиатæй ноггонд æрцæудзæн.

4. Туг кæнæ йæ компонент, кæцы нæ дзуапп кæны туджы æмæ йæ компонентты хæрзхъæддзинады æмæ æдасдзинады нормæтæн, кæцытæ фидаргонд сты æмбæлон закъоныдæлбар нормативон актæй, хъуамæ æрцæуа куынæггонд, кæнæ та, доноры развæлгъау разыдзинады бындурыл, спайда кæнын хъæуы фидæны зонадон иртæстытæн сфидаргонд фæткмæ гæсгæ.

5. Æвæрæн тыгъдæдттæ хъуамæ ифтонг кæной æндæр æмæ æндæр категорийы туджы, туджы компонентты æмæ æрмæгты/реагентты (уыцы нымæцы карантины уæвæг æмæ карантинæй уагъд æрмæг/реагенттæ), афтæ-ма специалон нысæнттæн æмбырдгонд туг æмæ туджы компонентты (зæгъæм, автологион туг) æдасæй æмæ хицæнæй нывæрыны фадаты. Уыимæ иумæ, æвæрыны рæстæджы цæмæй туг æмæ йæ компоненттæ ма чъизи кæной, уый тыххæй хъæуы æвæрыны æмæ дих кæныны процедурæтæ сбæлвырд кæнын æмæ сæ уый фæстæ регуляронæй хъуамæ бæлвырд кæной.

6. Туджы æмæ уый компонентты ссæрибар кæныны, æвæрыны, транспортирады æмæ дих кæныны тыххæй иннæ домæнтæ бæрæггонд цæуы æмбæлон закъоныдæлбар нормативон актæй.

Статья 30. Туджы æмæ уый компонентты расидт  
1. Кæцыфæнды хъаст кæнæ/та информаци (уыцы нымæцы серьезон фæрсаг цау кæнæ серьезон фæрсаг реакци), кæцы дзурæг у туджы хъæндзинæдты/æнæстандартон ком​по​ненты рауагъдыл, хъуамæ уа документиргонд æмæ раиртæстгонд, цæмæй сбæ​рæг уа хъæндзинæдты/æнæстандартон туджы компоненты аххосаг. Бахъуыды цауы туджы компонент хъуамæ æрцæуа æвæрд æмæ æмбæлон мадзæлттæ райсын, цæмæй мауал æрцæуа рецидив. Уыимæ иумæ, ацы закъоны нысангонд серьезон фæрсаг цау кæнæ серьезон фæрсаг реакцийы тыххæй хъусынгæнинаг (кæд ахæм цау/реакци ис), хъуамæ æрвыст æрцæуа компетентон органмæ.

2. Туджы уагдæтты хъуамæ уа æмбæлон кусджытæ, кæцытæ аргъ кæндзысты туг кæнæ йæ компоненттæ расидты хъæугæдзинадæн æмæ райсдзысты æмбæлон мадзæлттæ.

3. Туг кæнæ йæ компонентты расидыны фæтк бæрæггонд цæуы æмбæлон закъоны​дæл​бар нормативон актæй.

Статья 31. Хæрзхъæддзинады системæимæ баст æндæр фæтктæ æмæ процедурæтæ  
1. Хæрзхъæддзинады системæимæ баст мадзæлттæ, кæцытæ хъуамæ æххæстгонд цæуой туджы уагдоны территорийæн æддейæ, хъуамæ æххæст цæуой æмбæлон фыст бадзырды бындурыл.

2. Хæрзхъæддзинады системæйы уагдæттыны процессы туджы уагдон хæсджын у:

а) уа йын ахæм системæ, кæцы ифтонг кæны туджы компонентты æмбæлондзинад æмæ хæрзхъæддзинадимæ баст проблемæты профилактикæ æмæ æрбæстон кæнын;
б) туджы хæрзхъæддзинады бæрæггæнæнты системон анализ сараза, цæмæй рабæрæг кæна хæрзхъæддзинадимæ баст проблемæтæ, кæцытæ домынц æмбæлон мадзæлттæ райсын, афтæ-ма рабæрæг кæна æнæбæллиццаг тенденцитæ, кæцытæ хъæуынц æмбæлон мадзæлтты ма руадзыны тыххæй;

в) сбæрæг кæна алы рæдыд æмæ цау æмæ документонæй саформит кæна уыдон систе​мон проблемæты рабæрæг кæнынæн.
3. Хæрзхъæддзинады системæимæ баст фæткæвæрдтæ æххæст кæнын сбæлвырд кæны​ны тыххæй туджы уагдæтты хъуамæ уа мидæгон басгæрсты æмæ аудиты системæтæ архайды алы компонентæн дæр. Уæлдæр ранымадгонд мидæгон басгæрстытæ æмæ ауд​ит​тæ хъуамæ уагъд цæуой æппынæдзух, ацы нысанæн ахуыргонд компетентон гой​мæгтæй, æмбæлон закъоныдæлбар нормативон актмæ гæсгæ.

4. Туджы уагдон, медицинон уагдоны туджы банк хъуамæ ма æруадза персоналон бæ​рæг​гæнæнты æнæзакъонон бакуыст ахæм хуызы, цæмæй гарантиргонд уа донацийы фæд​æвзарæн.

Статья 32. Туджы æмæ уый компонентты экспорт æмæ импорт  
1. Гуырдзыстонæй туг æмæ йæ компонентты экспорт æмæ Гуырдзыстонмæ импорт у тобæгонд, ацы статьяйы 2-аг æмæ 3-аг пункты нысангонд цауты йеддæмæ.   
2. Сæрмагонд уавæры кæнæ хæстон уавæры рæстæджы, афтæ-ма бæстæйы туг æмæ йæ компонентты цухдзинады цауы дæр, кæд уый растыл нымад цæуы уавæры сæрмагонд æмæ æнæаргъæвгæ ахастæй, уæд министрæн бар ис, райса уынаффæ туг æмæ йæ компонентты экспорты кæнæ импорты тыххæй, кæцыйы тыххæй бæстæйæн хъуамæ уа хорз арæзт лоджистикон схемæ æмæ партнреон бæстæты номхыгъд, цыранæй бахъуыды цауы уыдон экспорт æххæст æрцæудзæн.  
3. Туджы уагдон барджын у сæххæст кæна ацы закъоны 11-æм статьяйы 5-æм пункты «б» дæлпунктæй нысангонд хъуагдзинæдты пъланы нысангонд бæрцæй фылдæр уагъд плазмæ, кæцыйæ ис спайда кæнæн хосгæнæн фæрæзы рауадзынæн.

4. Туджы уагдон æххæст кæны ацы статьяйы 3-аг пункты нысангонд архайдтытæ Гуырдзыстоны закъондæттынадмæ гæсгæ компетентон органы рдыгæй лæвæрд æмбæ​л​он лицензийы бындурыл.

5. Лицензи дæттыны фæтк æмæ ацы статьяйы 4-æм пункты нысангонд лицензийы уа​вæртæ бæрæггонд цæуынц ацы закъонæй, афтæ-ма ацы закъонмæ æмæ «Лицензиты æмæ барлæвæрдты тыххæй» Гуырдзыстоны закъонмæ гæсгæ, фæлæ лицензион фиддоны бæрц та – «Лицензион æмæ барлæвæрды фиддонты тыххæй» Гуырдзыстоны закъонæй. Лицензи лæвæрд цæуы æбæрæг æмгъуыдæй.

6. Æндæр бæстæйæ импортиргонд туг æмæ туджы компоненттæ (уыцы нымæцы туг æмæ туджы компоненттæ, кæцытæй пайда кæнынц, куыд райдайæн æрмæг кæнæ хомысад, тугæй кæнæ плазмæйæ райсгæ хосгæнæн фæрæзты аразынæн), кæцытæ хъуамæ дихгонд цæуой бæстæйы мидæг, хъуамæ ифтонг кæной ацы закъонæй бæрæггонд туджы уагдоны хæрзхъæддзинады системæйы стандарттæ æмæ спецификациты эквивалентон стандартты æмæ спецификациты (уыцы нымæцы фæдæвзарæн домæнтæ).  
7. Министры бардзырдмæ гæсгæ фидаргонд цæуы туг æмæ йæ компонентты экспорты æмæ импорты  æндæр процедурæтæ æмæ фæткæвæрдтæ.

Сæр V
Бæрндзинад 
Статья 33. Бæрндзинады бындуртæ  
1. Туг æмæ йæ компонентты хæрзхъæддзинад æмæ æдасдзинады хъахъхъæды сферæйы снысангонд домæнты хæлды тыххæй бæрндзинад бæрæггонд цæуы Гуырдзыстоны за​къон​​дæттынадæй, се ‘хсæн, ацы закъонæй.

2. Туг æмæ йæ компонентты хæрзхъæддзинад æмæ æдасдзинад хъахъхъæныны сферæйы цы домæнтæ снысан кодтой, уыдон халыны тыххæй тугтæрхонон (уголовон) бæрн​дзи​над бæрæггонд цæуы закъонæй..

3. Ацы закъонæй нысангонд административон барадхæлды тыххæй протокол сара​зыны бар ис компетентон органы барлæвæрд гоймагæн, фæлæ æмбæлон хъуыддаг равзардзæн тæрхондон.

4. Ацы закъонæй нысангонд административон барадхæлды тыххæй протоколы формæ, афтæ-ма йæ баххæст кæныны æмæ бавдисыны фæтк фидаргонд цæуы министры бар​дзырдæй.

5. Ацы закъонмæ гæсгæ, административон барадхæлды сарæзты цауы барадон процесс æххæст цæуы Гуырдзыстоны административон фæткхалæнты Кодексмæ гæсгæ.  
Статья 34. Туг кæнæ йæ компонентты æмбырд кæнын, бакусын, æвæрын, дих кæнын кæнæ/та дæттын (амалиуæгон трансфузиологон архайд) æнæ æмбæлон лицензийæ 
1. Туг кæнæ йæ компонентты æмбырд кæнын, бакусын, æвæрын, дих кæнын кæнæ/та дæт​тын (амалиуæгон трансфузиологон архайд) æнæ æмбæлон лицензийæ – расайдзæн гоймаджы фæивар кæнын иуылфылдæр 50 000 ларийы.  
2. Ацы статьяйы фыццаг пунктæй нысангонд ракæнд, дыккаг хатт сарæзт – расайдзæн гоймаджы фæивар кæнын иуылфылдæр 100 000 ларийы.   
Статья 35. Туджы уагдоны рдыгæй туг æмæ йæ компоненттæ æмбырд кæныны, бакусыны, æвæрыны, дих кæныны кæнæ/та дæттыны тыххæй (амалиуæгон транс​фузиологон архайд) лицензион уавæрты æнæххæсткæнынад   
Туг æмæ йæ компонентты æмбырд кæныны, бакусыны, æвæрыны, дих кæныны кæнæ/та дæттыны тыххæй лицензийы уавæрты куы нæ æххæст кæной (амалиуæгон транс​фу​зиологон архайд), уæд туджы уагдон ивар æрцæудзæн лицензийы уавæрты фехæлдмæ гæсгæ иуылфылдæр 10 000 ларийы.  
Статья 36. Серьезон фæрсаг цауы кæнæ/та серьезон фæрсаг реакцийы тыххæй нæ фехъусын кæнын  
1. Хыгъддæттæг уагдон ацы закъоны 18-æм статьяйы 2-аг пункты «б» æмæ «г» дæл​пункттæй нысангонд информаци (æмбæлон хъусынгæнинаг) компетентон орга​нæн куы нæ бадæтта (нæ бавдиса), уæд расайдзæн хыгъддæттæг уагдоны фæивар кæнын 5 000 ларийы бæрцæй.  
2. Ацы статьяйы фыццаг пункты нысангонд архайд, дыккаг хатт сарæзт, − расайдзæн хыгъддæттæг уагдоны фæивар кæнын 10 000 ларийы бæрцæй.  

3. Хыгъддæттæг уагдон куы нæ бавдиса хыгъдлæвæрд компетентон органмæ, ацы закъоны 18-æм статьяйы 2-аг пункты «е» дæлпунктмæ гæсгæ − расайдзæн хыгъддæттæг уагдоны фæивар кæнын 5 000 ларийы бæрцæй.  .

4. Ацы статьяйы 3-аг пунктæй нысангонд ивары бахæсæй 30 къæлиндарон боны æм​гъуыдмæ æмбæлон закъонхæлды бындуры æнæскуынæгдзинад − расайдзæн хыгъд​дæттæг уагдоны фæивар кæнын 10 000 ларийы бæрцæй.  

Статья 37. Донордзинады барты халын  
1. Доноры рдыгæй туджы уагдонæн йæ мыггаг æмæ номы тыххæй, идентификацион бæрæг​гæнæнты, æнæниздзинады уавæры (уыцы нымæцы æххæстгонд медицинон процедурæты, вакцинацийы, райсгæ медикаментты) æмæ инфицирады рискъы уæвæг ахастыты тыххæй информацийы, афтæ-ма доноры æмбæлондзинады аргълæвæрдæн хъæугæ æндæр информацийы нæ бадæттынад кæнæ рæдыд информацийы бадæттын – расайдзæн фæивар кæныны 1 000 ларийы бæрцæй.    
2. Ацы статьяйы фыццаг пунктæй нысангонд архайд, дыккаг хатт сарæзт, – расайдзæн фæивар кæныны 2 000 ларийы бæрцæй.    

3. Туджы уагдæттæ донорæн туг дæттыны тыххæй информаци куы нæ раттой кæнæ/та донорæй йæхи тыххæй информаци куы нæ райсой, йæ идентификацион бæрæггæнæнты, æнæниздзинады уавæры æмæ инфекцийы рискъы уагахасты тыххæй, афтæ-ма æндæр информаци, кæцы хъæуы доноры æмбæлондзинады сбæрæг кæны​нæн, уæд расайдзæн туджы уагдоны фæивар кæныны 5 000 ларийы бæрцæй.

4. Ацы статьяйы 3-аг пунктæйы нысангонд ракæнд, дыккаг хатт сарæзтæй – расайдзæн туджы уагдоны фæивар кæныны 10 000 ларийы бæрцæй.

5. Туг дæттыны тыххæй ацы закъоны цы æндæр фæтк æмæ процедурæтæ снысан код​той, уыдон фехæлд – расайдзæн  фæивар кæныны 5 000 ларийы бæрцæй.

6. Ацы статьяйы 5-æм пунктæй нысангонд ракæнд, дыккаг хатт сарæзтæй – расайдзæн фæивар кæныны 10 000 ларийы бæрцæй.

Статья 38. Туг кæнæ йæ компоненттæй æнæзакъонон базар кæнын, туг кæнæ йæ компонентты æнæзакъонон экспорт кæнæ импорт   
1. Лæвæрд туг кæнæ йæ компонентты бæсты доноры кæнæ æндæр гоймаджы рдыгæй æхцайы компенсаци кæнæ/та æхцайы компенсацийы æмиас æфтиаг райсын – расай​дзæн фæивар кæныны 1 000 ларийы бæрцæй.

2. Донорæн туг кæнæ йæ компонентты раттыны тыххæй æхцайы компенсаци кæнæ/та æхцайы компенсацийы æмиас æфтиаг раттын – расайдзæн фæивар кæныны 5 000 лари​йы бæрцæй.

3. Гуырдзыстоны закъондæттынады домæнтæ хæлгæйæ, туджы кæнæ уый компонент​тæй базарад, кæд æмæ ацы сæргонды æндæр нысангонд нæу – уæд расайдзæн фæивар кæныны 20 000 лари​йы бæрцæй.

4. Туг æмæ йæ компонентты экспорт кæнæ импорт ацы закъоны 32-аг статьяйы 2-аг æмæ 3-аг пункттæй нысангонд цауты йеддæмæ – расайдзæн фæивар кæныны 10 000 лари​йы бæрцæй, фыдракæнды æмбæлон объект байсгæйæ.

Фиппаинаг: Ацы пунктæй нысангонд конфискацийы æвæргæйæ æмбæлон уагæвæрд æххæст кæны тæрхондоны æххæстгæнæг.

5. Туг æмæ йæ компонентты экспорты лицензион уавæртæ хæлдæй æрцæудзæн ивар 10 000 ларийы бæрц.

6. Ацы статьяйы 5-æм пунктæй нысангонд архайд, дыккаг хатт сарæзтæй иваргонд цæуы  20 000 ларийы бæрцæй.

Статья 39. Æххæстгонд архайды тыххæй документы  нæсарæзт кæнæ фыст нæсæххæсткæнынад   
1. Туджы уагдоны/медицинон уагдоны туджы банкы æххæстгонд архайды тыххæй документ куы нæ бацæттæ кæнай кæнæ та хыгъдтæ фыстыты хæс куы нæ сæххæст кæ​най, уæд иваргонд цæуы 10 000 ларийы бæрцæй.

2. Ацы статьяйы фыццаг пунктæй нысангонд архайд, дыккаг хатт сарæзтæй иваргонд цæуы 20 000 ларийы бæрцæй.

Статья 40. Туг æмæ йæ компонентты хæрзхъæддзинад æмæ æдасдзинады æмбæлон стандартты æмæ техникон домæнты халын  
1. Туг æмæ йæ компонентты хæрзхъæддзинад æмæ æдасдзинады æмбæлон стандартты æмæ техникон домæнты (кæд уый нæу лицензион/барлæвæрдон уавæр кæнæ ацы сæрæй нысангонд искæцы æндæр, æмбæлон цау) хæлд – расайдзæн  фæивар кæныны 10 000 ларийы бæрцæй, фыдракæнды æмбæлон объекты (туг кæнæ йæ компоненты) кон​фискацийæ.

2. Ацы статьяйы фыццаг пунктæй нысангонд архайд, дыккаг хатт сарæзтæй иваргонд 20 000 ларийы бæрцæй, фыдракæнды æмбæлон объект (туг кæнæ йæ компоненты) кон​фискацийæ.

Фиппаинаг: Ацы пунктæйы нысангонд конфискацийы æвæргæйæ æмбæлон уагæвæрд æххæст кæны тæрхондоны æххæстгæнæг.
Сæр VI
Ивгæ уагæвæрдтæ  
Статья 41. Архайгæ туджы уагдоны (тугуадзæн уагдоны/туджы банкы) архайды регулирад ивгæ периоды  
1. Ацы закъоны архайыны райдыдмæ  архайæг туджы уагдон (тугуадзæны уагдон/​ту​джы банк), кæцы функционир кæны «Туг æмæ йæ компонентты донордзинады тых​хæй» Гуырдзыстоны 1995 азы 21 мартъийы закъоны æмæ æмбæлон барадон акттæм гæс​гæйæ, хæсджын у:

а) 2025 азы 1-аг сентябрмæ ацы закъонæй нысангонд æнæамалиуæгон (æнæком​мер​цион) юридикон гоймаджы организацион- барадон формæйæ срегистраци кæнын;

б) æнæамалиуæгон (æнæкоммерцион) юридикон гоймаг регистрацийы фæстæ 7 боны æм​гъуыдмæ, ацы пункты «а» дæлпунктмæ гæсгæ, амалиуæггæнджыты æмæ æнæамали​уæгон (æнæкоммерцион) юридикон гоймæгты реестрæй æмбæлон скъуыддзаг бадæт​тын лицензи дæттæг æмбæлон органмæ ацы лицензи ивынæн. Ацы дæлпункт æмæ ацы пункты «а» дæлпункты домæнтæ хæлд куы æрцæуа, уæд æмбæлон лицен​зион ор​ган​æн бар ис спайда кæна уыцы закъонæй нысангонд бæрндзинады формæтæй, «Лицензиты æмæ барлæвæрдты тыххæй» Гуырдзыстоны закъоны 21-аг статьяйы фыц​цаг пунктыл бындурæвæрдæй;

в) 2026 азы 1-аг апрелмæ сифтонг кæна ацы закъоны 6-æм статьяйы 3-аг æмæ 4-æм пунктты домæнтæм гæсгæ æгæрондзинады принципы æххæст кæнын;   
г) 2026 азы 1-аг апрелмæ сифтонг кæна ацы закъонæй, афтæ-ма ацы закъоны æмæ «Лицензиты æмæ барлæвæрдты тыххæй» Гуырдзыстоны закъонмæ гæсгæ сфидаргонд лицензион уавæртимæ æмбæлонад. Ацы нысанæй банысангонд датæмæ, «Лицензиты æмæ барлæвæрдты тыххæй» Гуырдзыстоны закъонмæ гæсгæ, ацы закъонæй бæрæггонд лицензийы дæттæг органæн хъуамæ бавдиса æмбæлон курдиат æмæ ног лицензион уавæртимæ æмбæлонады бæлвырдгæнæн документаци. Банысангонд датæмæ туджы уаг​до​ныл (тугуадзæн уагдоныл/туджы банкыл) ацы закъоны архайыны райдыдмæ лæвæрд лиценци æххæст кæны йæ юридикон тыхы. Лицензи дæттæг æмбæлон орган ацы лиц​ен​зи​йы ивынады бахæссыны тыххæй æмбæлон уынаффæ исы «Лицензиты æмæ барлæ​вæ​р​дты тыххæй» Гуырдзыстоны закъонæй сфидаргонд фæткæй æмæ бæрæггонд æмгъуыдмæ. Ацы дæлпункты домæнты халыны цауы лицензийы дæттæг æмбæлон орган барджын у спайда кæна «Лицензиты æмæ барлæвæрдты тыххæй» Гуырдзыстоны закъонæй æркаст​гонд бæрндзинады формæтæ. 

2. Æмбæлон медицинон уагдон хæсджын у 2026 азы 1-аг апрелмæ, ацы статьяйы фыц​цаг пункты «г» дæлпунктæй сфидаргонд фæткæй сифтонг кæна ацы закъоны æмæ «Лицен​зиты æмæ барлæвæрды тыххæй» Гуырдзыстоны закъонмæ гæсгæйæ сфидаргонд бар​лæвæрдон уавæртимæ æмбæлонад. 

3. 2026 азы 1-аг апрелмæ гоймагæн бар ис, туг кæнæ туджы компонент ратта æхцайы компенсацийы кæнæ/та æхцайы компенсацийы эквивалентон æфтиагæй, Гуырдзы​с​тоны закъондæттынадæй сфидаргонд фæткæй.
4. Гуырдзыстоны хицауад/министрад 2024 азы 1-аг июлмæ сифтонг кæндзæн ацы закъоны 10-æм статьяйы нысангонд компетентон органы (органты) сбæлвырд кæнын æмæ бахъуыды цауы уымæн (уыдонæн) функцитæ адих кæнын.

Гуырдзыстоны 2024 азы 27 июны закъон №4338 – веб-фарс, 28.06.2024аз.
Гуырдзыстоны 2024 азы 13 декабры закъон №135 – веб-фарс, 29.12.2024аз.

Статья 42. Закъоны райсты тыххæй райсинаг/рауадзинаг закъоныдæлбар нормативон акттæ   
1. Гуырдзыстоны хицауад министрады бавдыстæй 2025 азы 1-аг октябрмæ райсдзæн уынаффæтæ: 
а) ацы закъоны 7-æм статьяйы 9-æм æмæ 10-æм пункттæм гæсгæ, донорты разæнгард кæныны механизмтæ сбæлвырд кæныны, кадджын доноры ном дæттыны фæтк æмæ иухаттон æхцайы фиддоны бæрц сбæрæг кæныны тыххæй;

б) ацы закъоны 11-æм статьяйы 10-æм пунктмæ гæсгæ туджы продукттæ æмæ æхс​æ​н​он продуктты арæнон æргътæ сбæрæг кæныны методикæ æмæ ацы методикæйы бындурыл æрвылаз ногæй нымад арæнон æргътæ сбæрæг кæныны методикæ сфидар кæныны тыххæй;

в) ацы закъоны 19-æм статьяйы 4-æм пунктмæ гæсгæ, æхсæнадæмон æмæ национ хорз практикæйы æгъдæутты амынды æмæ стандартты номхыгъды банымайыны, хорз практикæйы æгъдæутты амынды æмæ стандартты сфидар кæныны тыххæй.

2. Министр 2025 азы 1-аг октябрмæ мыхуыры рауадзы:

а) ацы закъоны 8-æм статьяйы 5-æм пункты нысангонд бардзырд трансфузион мето​ди​кæ æмæ клиникон бæрæггæнæнтæ сфидар кæныны тыххæй;

б) ацы закъоны 15-æм статьяйы фыццаг пункты «б» дæлпункты нысангонд бардзырд туг æмæ йæ компонентты æвæрæнты уагдæттæн фæтк сфидар кæныны тыххæй;

в) ацы закъоны 16-æм статьяйы 2-аг пункты нысангонд бардзырд гемоцæстдард æх​хæст кæныны фæткы сфидар кæныны тыххæй;

г) ацы закъоны 19-æм статьяйы 4-æм пункты нысангонд бардзырд национ хорз прак​тикæйы уагæвæрдтæ æмæ стандарттæ сфидар кæныны тыххæй, афтæ-ма сæ æххæст кæныны фæткæвæрдты тыххæй;

д) ацы закъоны 22-аг статьяйы фыццаг пункты нысангонд бардзырд документаци æмæ хыгъдтæ дарыны фæтк сфидар кæныны тыххæй;

е) ацы закъоны 23-æм статьяйы 6-æм пункты нысангонд бардзырд донорты æвзæрсты æмæ æмбæлонады аргълæвæрды фæткы сфидар кæныны тыххæй;

ж) ацы закъоны 26-æм статьяйы 7-æм пункты нысангонд бардзырд туг æмæ йæ ком​по​нентты æмбырд кæныны фæткты сфидар кæныны тыххæй;

з) ацы закъоны 27-æм статьяйы 6-æм пункты нысангонд бадзырд лабораторион диа​гностикон лæггæдтæ дæттыны домæнты сфысты сфидар кæныны тыххæй;

и) ацы закъоны 27-æм статьяйы 6-æм пункты нысангонд бардзырд/бардзырдтæ туг æмæ йæ компонентты тестирадимæ баст домæнтæ æмæ процедурæты (уыцы нымæцы трансфузийæ хæцгæ инфекцитыл серологион, молекулярон, иммуногематологон æмæ æндæр лабораторион фæлварæнтимæ баст домæнты æмæ процедурæты) сфидар кæныны тыххæй;

к) ацы закъоны 27-æм статьяйы 6-æм пункты нысангонд бардзырд туг æмæ йæ ком​по​н​ентты цæттæкæныны æмæ хæрзхъæды контроль кæныны домæнты сфидар кæныны тых​хæй;

л) ацы закъоны 28-æм статьяйы 4-æм пункты нысангонд бардзырд этикетирады фæтк​ты, афтæ-ма автологион туджы æмæ уый компонентты этикетирады фæткты сфидар кæныны тыххæй;  
м) ацы закъоны 32-аг статьяйы 7-æм пунктæй æркастгонд бардзырд туг æмæ йæ ком​понентты экспорты æмæ импорты  фæткты æмæ процедурæты сфидар кæныны тыххæй; 

н) ацы закъоны архайын райдыдæн хъæуæг æндæр, æмбæлон закъоныдæлбар нормативон акттæ. 
3. Гуырдзыстоны хицауад, министрад æмæ æндæр æмбæлон уагдæттæ хъуамæ ифтонг кæной æмбæлон закъоныдæлбар нормативон акттæ ацы закъонмæ гæсгæ.

4. Ацы закъонмæ гæсгæ æмбæлон барадон актты райстмæ (мыхуыры рауагъдмæ) юри​дикон тыхы хъахъхъæны ацы закъоны архайын райдыдмæ райст (мыхуыры рауагъд) æмбæлон барадон акттæ.  
Гуырдзыстоны 2024 азы 13 декабры закъон №135 – веб-фарс, 29.12.2024аз.
Сæр VII
Хатдзæгон уагæвæрдтæ
Статья 43. Тыхсæфт нормативон акт  
Тыхсæфтыл нымад æрцæуæд «Туг æмæ йæ компонентты донордзинады тыххæй» Гуырдзы​с​тоны 1995 азы 21 мартъийы закъон (Гуырдзыстоны Парламенты бæрнадтæ, 1994–1995, №№23–26, ст. 561).

Статья 44. Закъоны архайынад  
1. Ацы закъон, ацы закъоны фыццаг−9-æм статьяты, 11-æм статьяйы 2-аг−6-æм æмæ 8-æм−10-æм пунктты æмæ 12-æм−40-æм æмæ 43-аг статьяты йеддæмæ, архайын райдайæд мыхуыры рацыдæй уайтагъд.    
2. Ацы закъоны фыццаг−9-æм статьятæ, 11-æм статьяйы 2-аг−6-æм æмæ 8-æм−10-æм пун​кттæ æмæ 12-æм−40-æм æмæ 43-аг статьятæ архайын райдайæд 2025 азы 1-аг октябрæй.

Гуырдзыстоны 2024 азы 13 декабры закъон №135 – веб-фарс, 29.12.2024аз.
Гуырдзыстоны президент 

Зурабишвили Саломе  
Тбилис,

15 декабрь 2022 аз.

